
Inuussutissarsiutinik ilinniartitsinerit aamma inuussutissarsiutinik ilinniartitsinerup 

iluani pikkorissaanerit pillugit Inatsisartut inatsisaata allanngortinneqarneranik 

Inatsisartut inatsisissaattut siunnersuut  

(Ilinniartitaanermut, Kultureqarnermut, Ilisimatusarnermut Ilageeqarnermullu  

Naalakkersuisoq) 

 

 

Saqqummiussissut  

 

 

Siullermeerinninneq 

 

 

Inuussutissarsiutinik ilinniartitsinerit aamma inuussutissarsiutinik ilinniartitsinerup iluani pik-

korissaanerit pillugit Inatsisartut inatsisaannik allannguutissatut siunnersuut matumuuna Naa-

lakkersuisut sinnerlugit saqqummiuppara.  

 

Siunnersuummi ilaatigut anguniarneqarpoq inuussutissarsiutinik ilinniarfinnut inatsiseqartitsi-

nikkut ersarissumik inatsisitigut tunngavissinnissaat Kalaallit Nunaanni inuussutissarsiutitigut 

qitiusumillu ilinniarfiit tigusinnaasaat ilinniartissutigisinnaasaallu atorluarnerunissaat angu-

niarlugu, taamaalilluni ilinniarfiit inuussutissarsiutitigut ilinniarnernut atatillugu Akuerisaasu-

mik inuussutissalerinermik sammiveqartumik ilinniartitsinermut aamma tassunga misilitsin-

nerit ingerlannerannut suliarinnittussarsiuussinnaassallugit. Tassunga atatillugu oqaatigine-

qassaaq ilinniarfiit namminneq ujartuinerisigut taakku suliniutaammata. 

 

Siunnersuummi aamma anguniarneqarpoq Kalaallit Nunaanni ilinniarfinnit allanit neqerooru-

taanngitsunik ilinniakkat ingerlariaqqiffiusut ilaannik inuussutissarsiornermut ilinniarfinnit qi-

tiusumillu ilinniarfinnit neqeroorutaasinnaanissaannut inatsisitigut tunngavissap erseqqissar-

nissaa, soorluttaaq atuarfimmi sulilluni sungiusarneq suliffeqarfimmi sulilluni sungiusarner-

mut allamik sussaqannginnermut taartaanissaata siunnersuummi erseqqissarnissaa.  

 

Siunnersuummi aamma siunertarineqarpoq inuussutissarsiutinik ilinniarfiit qullersai qaquguk-

kulluunniit ilinniarfiit tigusisussaaneersuunissaannut ikorfartuissalluni, tassani siunertarine-

qarluni piginnaasanik paasisimasaqarnissaat pillugu qulakkeerneqarnissaat, ilinniarfiit ataa-

siakkaanut naapertorlugit sulisussarsiorneri malillugit.  

 

Lærlingeqarnermi isumaqatigiissummi imaluunniit ilinniarnermi isumaqatigiissummi sungiu-

sarluni sulinerit tamakkerlugit allanneqarsinnaanngikkaangata qanoq iliortoqartarnissaa siun-

nersuutikkut aamma anguniarneqarpoq. Pingaartumik qitiusumik ilinniarfiusinnaapput aalaja-

ngersimasumik sivisussusilimmik ilinniarfiullutik, ilinniartup suliffimmi sungiusarfissaqan-

ngippat ilinniarfimmi sulilluni sungiusarnissaanut ilinniarfiup qulakkeerneqarsinnaalluni.  

 



 

 

 

Siunnersuummi ilinniartut atuarfimmi sulinermik sungiusartut lærlingeqarnermik isumaqati-

giissummut ilaatinneqanngitsut tamanna ilinniarnerannut sumut killinnersut paasinissaat aam-

ma siunertarineqarpoq.  

 

Taakku saniatigut malittarisassaq peerneqartussatut siunnersuutaasoq tassaavoq inuit aalaja-

ngersimasumik qaffasissusilimmik ilinniarsimasut ilinniarnertik piinnarlugu inuussutissarsiu-

tinik ilinniakkami iluanni pikkorissarnissamut atatillugu angalanerminnut unnuinermullu ma-

tussusiissutaasussaasunik tapiiffigineqarsinnaannginnerisa atorunnaarsinnissaa. Tamanna peq-

quteqarpoq nalilerneqarmat aalajangersagaq atuuttoq inunnut suliassaqarfimminni pikkoris-

saqqikkusuttunut pisariaqanngitsumik aporfilersuisuusoq.   

 

Naggataagulli inatsisissatut siunnersuut Oqaatsinik Pikkorissarfik pillugu Inatsisartut inatsi-

saannik atorunnaarsitsinermut aalajangersakkamik ilaqarpoq. Tamatumunnga peqqutaavoq 

Oqaatsinik Pikkorissarfik maanna pikkorissarfiinnaammat qitiusumillu allaffeqarfiup ataaniil-

luni. Apeqqut aamma Oqaatsinik Pikkorissarfiup siulersuisuinit oqallisigineqarsimavoq, taak-

kulu atorunnaarnissaa inassutigisimallugu, tassami Oqaatsinik Pikkorissarfiup ilinniarfittut 

taaguutaa suliassanillu isumaginninnera immikkut tassunga inatsisiliornikkut tunngavissiin-

ngimmat. 

 

 

Matumuuna siunnersuut ukuninnga oqaasertalerlugu Inatsisartunut akuerisassanngorlugu 

suliarisassanngorlugu tunniuppara. 

 

 

 


